
Kirish. Bugungi kunda takomillashib borayotgan axborotlashgan jamiyat insoniyat
taraqqiyotni ham yangi bosqichiga olib chigmoqda. Axborotlashgan jamiyat shakllanishi bilan
xalglar va davlatlar o‘rtasidagi hamkorlik va integratsiya jarayonlari ham kuchayib,
globallashuv to‘lginining keng tarqalishiga sabab bo‘lmoqda. Bu ikki - globallashuv va
axborotlashgan jamiyat hodisalari bir-biriga chuqur ta’sir ko‘rsatib, birgalikda takomillashib
bormoqda. Hozirgi davrda axborot-kommunikasiya texnologiyalaridan foydalanishga davlat va
jamiyat boshqaruv faoliyatini sifatli va oson amalga oshirishning zaruriy sharti sifatida
garalmoqda.

Adabiyotlar tahlili va metodologiya. Dunyoda tobora kuchayib borayotgan
globallashuv jarayonini inobatga oladigan bo‘lsak, bu xavfning kun sayin kattalashib
borayotganligini anglash qiyin emas. S.K.Shayxitdinovaning fikricha: «Globallashuv o‘zining

barcha ijobiy tomonlari bilan birga, har bir zaif, qobiliyatsiz uchun global entropiya manbaidir.
Jamiyatni o‘zini himoya qilish, globallashuvdan foyda olish uchun uning salbiy ta’siridan
himoya qilish zaruratdir» [1, 303 b.]. Yoshlarni salbiy ta’sirlardan himoya qilishning asosiy
zarurati jamiyatni himoya qilish, buning uchun globallashuv jarayonidagi har qanday xavf-
xatarlarni anglash zarurligi va unga qarshi kurasha olish immunitetini hosil qilishdir.

Jahon sog‘ligni saqlash tashkiloti (JSST) ma’lumotiga ko‘ra, «Dunyoda har 40 dagiqada
bir marta suiqasd sodir etiladi, 1 yilda qurbonlar soni million nafardan oshadi. E’tiborli tomoni,
suiqasd holatlari aholi yashash darajasi past mamlakatlarda ko‘proq kuzatiladi. Joriy yilda JSST
0z joniga qasd qilish darajasi eng yuqori 10 ta davlat ro‘yxatini tuzib chiqdi. Aniglandiki,
go‘shni Qozog‘iston ushbu ro‘yxatning 4-pog‘onasida joylashgan, Markaziy Osiyo bo‘yicha
ro‘yxatda esa O‘zbekiston Qozog‘istondan keyingi ikkinchi o‘rinda bormoqda. O‘z joniga gasd
qilganlarning asosiy qismi 14-19 yoshdagi o‘spirinlar hissasiga to‘g'ri keladi. Ko‘plab
davlatlardan farqli o‘laroq, Qozog‘istonda yosh avlodning 0z joniga qasd qilish holati har yili
avvalgi davr bilan taqqoslaganda 23 foizga oshib bormoqgda. Maktabdagi bezorilik, qo‘rqitish va
giynoqqa solish bu holatlarning asosiy sabablari bo‘lmoqda. Ajablanarli tomoni, 0‘z joniga qasd
qgilayotganlarning 70 foizi sog‘lom bo‘lib, ularning aksariyati gishloglarda yashagan» [2].

Muhokama. Bugungi axborotlashgan jamiyatda begonalashuv muammosi aynan
shaxsdan boshlanadi. Har bir sohani axborotlashuvi va jamiyat hayotiga yangi texnologiyalarni
joriy qilinishi orqali inson mustaqil fikrlashi, harakat qilishi, jamiyatning gat’iy belgilangan
gonun-qoidalaridan tashqgariga chigish huqugqini qo‘lga kiritdi va shu tariga begonalashuvning
birinchi bosqgichiga gadam qo‘ydi. An’anaviy jamiyatda shaxsning begonalashuvi markaziy
orinda turmagan. O‘sha paytda ko‘proq odamlarning jamiyat bilan munosabatlarida
o‘zgarishlar ma’naviy-axloqiy kontekstida yuz bergan xalos.

Hozirgi jamiyatda begonalashuvning o‘lchovlari kengayib, uning vositalari ko‘paydi.
Internet ijtimoiy izolyasiya va begonalashuvga olib keladigan katta imkoniyat maydoniga
aylanib ulgurdi. Ijtimoiy izolyasiya psixologik va hissiy alomatlarga olib kelishi mumkin.
Bugungi kunda ijtimoiy izolyasiyani keltirib chigqaradigan va begonalashuvni tezlashtiradigan
texnologik vositalar va boshqa omillar (IPOD, mobil telefonlar, internet (chat, o‘yin..) va
boshqalar) soni ko‘p. Masalan, biz bir stolda o‘tirgan va bir-biridan ijtimoiy jihatdan ajratilgan
odamlarni ko‘rishimiz mumkin. Ulardan biri IPOD bilan shug‘ullanadi, ikkinchisi mobil
telefonda o‘yin va ijtimoiy tarmoqlardagi “ko‘ngilochar” videolarni tomosha qiladi, boshqasi
mobil telefonda gaplashadi, yana biri esa Facebookda yuborgan so‘nggi xabari qancha «layk»
olganiga qaraydi. Bir stolni baham ko‘rgan bu odamlar bir-birlari bilan muloqot qilishni emas,
balki, virtual olamdagi «do‘stlari» bilan suhbat qurishni afzal bilishmoqda. Bu holat ijtimoiy
izolyasiyani va natijada begonalashuvni keltirib chiqgaradi.

Haqiqiy hayot o‘z o‘rnini virtual olamga bo‘shatib berayotganligi insonlar o‘rtasidagi
o‘zaro hamkorlik, hamsuhbat bo‘lish, maslahatlashish kabi an’analarni ham yo‘qqa
chigarmoqda. Agar inson turli sabablarga ko‘ra suhbat muhitida o‘zi tanimaydigan odamlar
bilan suhbatlashishni afzal ko‘rsa, u oz atrofidagi barcha insonlar va jarayonlardan
begonalishini boshlaydi.

Bugungi sharoitda axborotlashgan jamiyatning shakllanishi milliy davlatchilikni
rivojlantirish, millat madaniyati va qadriyatlarini namoyon etish, globallashuv davrida o‘zlikni
anglash raqobatbardoshligini oshirish uchun keng imkoniyatlar yaratdi. Axborotlashgan
jamiyatning rivojlanishi davlat va jamiyat oldiga qator masalalarni qo‘ymoqdaki, ularning

echimi milliy davlatchilikni mustahkamlash va erishilayotgan yutuqlarga xizmat qiladi. Shu
bilan birga, axborotlashgan jamiyatda axborot vositalaridan maqsadsiz foydalanish milliy birlik
va umuman suveren davlatchilik yutuqlariga jiddiy tahdid solmoqda. Chunki uning kengayishi
bilan madaniyat, o‘zlikni, qadriyatni, milliy birlikni muhofaza qilish masalasi butunlay
boshgacha ma’no kasb etdi. Shu sababli, «Axborotlashgan jamiyatda yuzaga keladigan real va
potensial tahdidlarni hisobga olgan holda, milliy o‘zlikni anglash jarayonini mustahkamlash va
rivojlantirish davlat milliy xavfsizligini himoya qilishni ular faoliyatining muhim yo‘nalishiga
aylantirmoqda» [3, 22 b.].

Axborot makonida tarqatilayotgan turli mazmundagi ma’lumotlar ko‘pincha
umuminsoniy qadriyatlar me’zonlariga mos tushishi mumkin, ammo, milliy hususiyatlarni va
qadriyatlarni xavf ostida qoldirishi ehtimoli ham yo‘q emas. Bu axborotlar qaysi milliy
kontekstda tarqatilishi kerakligiga katta e’tibor berilmagani holda, xalgning o‘zligiga bo‘lgan
ta’sirni kamaytirish qiyin bo‘ladi. Ijtimoiy fikrning mahalliy va xorijiy manbalarini yanada
raqobatbardosh qilish uchun ularning faoliyati davr talabi va jarayonlariga mos kelishi alohida
ahamiyatga ega. Shu boisdan ham dunyoda yuz berayotgan ayrim voqealarni ichki voqgelikni
hisobga olgan holda mutanosib ravishda taqdim etish muhim. Umuman olganda, milliy o‘zlikni
anglash jarayonini himoya qilish ijobiy samaralar berishini inobatga olgan holda axborot urushi
inkor etib bo‘lmas haqgiqatga aylandi. Zero, uzoq istigbolda axborot-kommunikasiya
texnologiyalarining keng qo‘llanilishi bilan uning jamiyat hayotiga ta’siri kuchayib, jiddiy
choralar ko‘rishni taqozo etadi. Aynigsa, bugungi ijtimoiy tarmoglar ommalashib, uning asosiy
axborot manbalari gatoriga chiqishi o‘zlikni anglash bilan bog‘liq masalalarni yanada
murakkablashtiradi.

Natijalar. Bugungi kunda dunyo miqyosida ijtimoiy tarmoqlardan foydalanuvchilar soat
sayin ko‘payib bormoqgda. Asrimiz boshida dunyo bo‘yicha 2 mln kishi (1-ilova) ijtimoiy
tamoglardan foydalangan bo‘lsa, 2024-yil yanvar oyi holatiga ko‘ra bu ko‘rsatgich 5,04 mlrd.
kishi (dunyo aholisining 62,3% i) [4] ga (2-ilova) etdi. ««Telefon zombilari» jamiyatiga aylandik
va ekranlarga bosh egib, nihoyasiz va bema’'no axborot iste’'molchisiga aylanayotirmiz» [5, 13-
b.]. Aynan mana shu holat millat vakillari, aynigsa yoshlarning milliy o‘zligidan mahrum
bo‘lishlarini tezlashtirib, axborot olamiga tobora qaramlikni kuchaytirmoqda.

Bugungi ijtimoiy tarmogqlarlar orqali olib borilayotgan axborot tahdidlari tahlili shuni
ko‘rsatadiki, unda g‘arazli maqgsadlarni aks ettiruvchi ma’lumotlar kun sayin ko‘payib, ularning
ayrimlari davlat xavfsizligiga, xalq tinchligi, umuman, milliy o‘zlikni anglashga jiddiy tahdid
solmoqda. Agar bu holat kelajakda kengayib, virtual nizolar real nizolarga aylansa, milliy birlik
uchun jiddiy xavfga aylanib, davlatchilik asoslariga tuzatib bo‘lmaydigan salbiy ta’sir ko‘rsatishi
mumkin. Shu bois begonalashuvning oldini olishda ijtimoiy tarmoqlardan magqsadli
foydalanish, mavjud imkoniyatlar doirasida yoshlarning virtual makonda g‘arazli, salbiy va
begona g‘oyalar ta’sirini kamaytirish uchun sharoit yaratilishi alohida ahamiyat kasb etadi.

[jtimoiy fikrni shakllantirishda audiovizual materiallardan g‘arazli maqsadlarda
foydalanish, shuningdek, ekstremistik guruhlar tomonidan fugarolarni o‘z saflariga jalb qilish
uchun foydalanish milliy o‘zlikni anglash jarayoniga tahdid hisoblanadi. Jahon mamlakatlari va
umuman ziddiyatli hududlar tajribasi shuni ko‘rsatadiki, audiovizual materiallar zarur
jamoatchilik fikrini shakllantirish va ayni paytda g‘oyalarni taqdim etishda keng qo‘llaniladi.
Internetda turli xil qisqa videolar mavjud bo‘lib, ular muayyan auditoriya uchun muayyan
magqsadda ishlab chiqilgan va ularning markaziy g‘oyasini bosqichma-bosqich amalga oshirish

zarur. Audiovizual materiallar ishlab chiqarish studiyalari faoliyati va undan jamoatchilik
fikrini shakllantirishda samarali foydalanish mamlakatning uzoq muddatli manfaatlariga javob
beradi va jamoatchilik fikrini shakllantirishning ichki manbalarini mustahkamlaydi.

Axborot urushi doirasidagi tashqi ommaviy axborot vositalari jamoatchilik fikri va ichki
axborot makoniga ta’sir etib, nomagbul siyosiy, iqtisodiy, madaniy va diniy talginlarni e’lon
qiladi. Bu harakat fuqarolarda davlatga nisbatan ishonchsizlikni shakllantirishga, birinchi
navbatda norozilik kuchini oshirishga qaratilgan. Muhim siyosiy voqealar arafasida bunday
axborot materiallari soni ortib, axborot xavfsizligiga, umuman, milliy birlik yutuqlariga jiddiy
tahdid solmoqda. Shu boisdan ham milliy o‘zlikni anglash jarayonini uzoq istigbolda himoya
qilish uchun fuqarolarda mish-mishlarga qarshi immunitetni shakllantirish muhim ahamiyatga
ega. Shu bois, jamoatchilik fikrini shakllantirishning ichki manbalarini va ichki axborot
bazalarini an’anaviy va zamonaviy vositalardan foydalangan holda mustahkamlash aynigsa
muhimdir.

Yuqoridagilardan kelib chiqib, nazarimizda, axborot makonida milliy o‘zlikni anglash
jarayonini rivojlantirishda quyidagi muammolar mavjud:

Birinchidan, xorijiy tilni o‘rganishga bo‘lgan talab va ehtiyojning ortib borishi o‘zlikni
anglash jarayonining asosi bo‘lgan milliy til mavqge’ining pasayishiga turtki bo‘lmoqda.
Yoshlarning bir nechta xorijiy tillarni puxta o‘rganishi yaxshi albatta, lekin oz ona tiliga
beparqolik, bepisandlik, behurmatlik qilish o‘zlikni anglashdan yiroglashtirishi shubhasizdir.
Chunki, xorijiy til 0‘z navbatida xorijiy madaniyatlarni ham Kirib kelishiga, tarqalishiga, milliy
urf-odat, an’ana va madaniy hayotni salbiy ta’sirlar ostida qoldiradi. Natijada milliy til bilan
birga milliy urf-odat, an’ana va qadriyatlarning ham maqomi, jamiyatdagi mavqeyi pasayadi.

Ikkinchidan, yoshlar orasida taqlidchilik, 0‘zga xalq madaniyatiga intilishning kuchayib
borayotganligi. Yoshlar asosan internet olami orqali tanilgan, ommaviy media orqgali shuxrat
gozongan “mashhur” insonlarning hayotini kuzatadi va shu insonga o‘xshab hayot kechirishni
orzu qiladi. Bu o‘zga insonga taqlid qilish orqali ozligdan mahrum bo‘lishiga olib boradigan
xatarli yo‘l hamdir. Ilm, fan, kashfiyotlar sohasidagi mashhurlar hayotini o‘rganish, ularni
erishgan yutuqlariga havas qilish, shu insonlar kabi ishlarni amalga oshirishga intilish hissi
bo‘lsa, bu yaxshi albatta. Lekin, bugungi axborot olamida tez tanilish va shuxratga erishish
uchun “zamonaviy usullar” ko‘proq natija bermoqda.

Uchinchidan, azaldan asrdan asrga o‘tib kelayotgan ajdodlar merosini o‘rganishning
sustligi yoki qizigishning susayib borayotganligi. Ulkan meros sifatida saglanib kelayotgan
ma’naviy boyliklar avlodlar tomonidan o‘rganilmas, tadqiq qilinmas ekan, undan jamiyat
a'zolari hech qachon foyda ko‘rmaydi. Bu meroslar o‘zga xalglarning taraqqiyoti va boyishiga
xizmat qilishi muqarrar. Chunki, ulkan ilmiy meros, o‘tgan ajdodlar tajribalari aks etgan
meroslarni o‘rganish o‘zlikni saglab qolishning ob’ektiv yo‘llaridan hisoblanadi.

To‘rtinchidan, zamonaviy texnika vositalari - kompyuter, mobil qurilmalar,
planshetlardan haddan ortiq bemaqgsad foydalanish, ularga qaram bo‘lish. Qay bir jamiyat
a'zolari zamonaviy qurilmalarga ko‘p vaqt sarflab, hayotini o‘tkazayotgan bo‘lsa, shu jamiyatlar
bugun taraqgiyotdan orqada, o‘zga jamiyatlar qo‘lga kiritayotgan, kashf qilayotlan
yutuqlarining iste’molchisi sifatida hayot kechirmoqdalar [6]. Kun davomida internetga
sarflanadigan eng ko‘p vaqt Shimoliy Afrika (9 soat 24 daqiqa), Yaponiya fuqarolari esa eng
kam vaqt (3 soat 56 daqiqa) sarflar ekan (5-ilova).

Beshinchidan, globallashuv jarayonining shiddati. Globallashuv natijasida milliy
qadriyatlarning milliylik chegarasi buzilib, umuminsoniy ahamiyat kasb etib ketishi va
oqibatda milliylik xususiyatlari yo‘qoladi.

Oltinchidan, yoshlarda tez boyib ketish hissining ortib borishi. Bugungi kunda internet
tarmoglari orqali moddiyatga qiziqtirishga oid videolar juda ko‘plab uchraydi. «Boyib ketish
sirlari»ni o‘rgatish bilan shug‘ullanadigan insonlar orqasidan ergashadigan, ularni maslahatiga
amal giladiganlar soni kun sayin oshib bormoqda.

Ettinchidan, axborot olamida tarqatilayotgan xolis va noxolis ma’lumotlarni saralash
imkoniyatining kamayib borayotganligi. Axborotni tarqatuvchilar ma’lumotlarni o0
manfaatidan kelib chiqib amalga oshirishga harakat giladi. Shuning uchun ham axborot
targatuvchining magsadi tarqatilayotgan ma’lumotlarda aks etadi. Aynan shulardan kelib
chiqib aytish mumkinki, g‘arazli maqsadni ko‘zlagan sub’ektlarning ma’lumotlarini foydali
ma’lumotlardan ajrata olish ko‘nikmasini yoshlarda shakllantirish muhim hisoblanadi.

Sakkizinchidan, milliylikni asrab-avaylash, uni targ'ib qilish, undan fahrlanish,
g‘ururlanish hissining yo‘qolib borayotganligi.

Xulosa. O“zlikni anglashni rivojlantirish, begonalashish muammosini oldini olish,
yoshlarda Vatanga, milliy madaniyat, urf-odat, an’ana va qadriyatlarga hurmat munosabatini
shakllantirish hamda o‘zimizga xos milliylikni asrab, uni keyingi avlodga etkazishda kuch va
imkoniyatlarimiz etarli, fagat ulardan samarali foydalanish, axborotlashgan jamiyat sharoitida
yaratilgan imkoniyatlarni shu masalaga yo‘naltirish zarurdir.

